
KOMISIONERI PËR MBROJTJEN NGA DISKRIMINIMI 
 
                                                                                   

Nr.______Prot.        Tiranë, më ___.___.2022 

       V E N D I M 
                                                     

                                                         Nr. 206, Datë 23.11.2022 

 

Mbështetur në nenin 32, pika 1, gërma a), të ligjit nr. 10 221, datë 04.02.2010 “Për Mbrojtjen nga 

Diskriminimi”1
, të ndryshuar, Komisioneri për Mbrojtjen nga Diskriminimi mori në shqyrtim 

ankesën nr. 170, datë 09.11.2022, e z. M.P., ku pretendohet diskriminim për shkak të “aftësisë së 

kufizuar”,  nga ana e Spitalit Rajonal Shkodër. 

 

Pas shqyrtimit fillestar të ankesës së mësipërme, Komisioneri
2
,  

 

K O N S T A T O I: 

Mbështetur në informacionin që përmban formulari i ankesës, rezulton se ankuesi M.P. ka 

depozituar ankesë në emër të znj. S.T. Ai ka sqaruar se është një person i afërt me të dhe se ajo 

vuan nga probleme të shëndetit mendor që nga viti 1996 dhe trajtohet me kemp që prej këtij viti. 

Ankuesi sqaron se edhe djali i Suzanës është gjithashtu i sëmurë dhe për këtë arsye ai e 

përfaqëson znj. S.T. me prokurë në çdo institucion. Referuar certifikatës familjare të znj. S.T.
3
, 

rezulton se në këtë akt bën pjesë ajo dhe djali i saj T.P.  

Z. M.P. sqaron se i është drejtuar institucionit të Komisionerit për Mbrojtjen nga Diskriminimi, 

për të paraqitur një problematikë shqetësuese për të, pasi në kushtet kur znj. S.T. vuan nga 

probleme të shëndetit mendor, ajo ka nevojë për t’u trajtuar në mënyrë permanente pranë Spitalit 

Rajonal Shkodër dhe nëse është e nevojshme edhe pranë Spitalit Psikiatrik, pasi gjendja e saj 

është e rëndë. Ankuesi sqaron se ajo nuk pranon të marrë medikamentet përkatëse, si dhe 

                                                           
1
 Në vijim do t’i referohemi me shkurtesën LMD. 

2
 Në vijim do t’i referohemi me shkurtesën KMD. 

3
 Statusi i znj. S.T. është beqare dhe babai i djalit të saj është z. M.P.. 

largohet herë pas herë nga shtëpia, qoftë edhe natën. Referuar akteve të depozituara në cilësi 

prove nga ankuesi rezulton se znj. S.T. është e diagnostikuar me skizofreni të acaruar
4
, ndërsa 

djali i saj është person me aftësi të kufizuara
5
 me diagnozën hiperaktivitet. 

Z. M.P. shprehet se është e nevojshme që ajo të trajtohet sa më parë nga institucionet 

shëndetësore, pasi gjendja e saj shëndetësore është e rënduar dhe mund të ketë pasoja fatale. Ai 

sqaron se ka kontaktuar me titullaren e Spitalit Rajonal Shkodër dhe pretendon se ajo ka 

deklaruar se znj. S.T. nuk mund ta mbajnë më tepër se një muaj në spital, pasi ka persona të tjerë 

në gjendje më të rëndë se ajo. Një fakt i tillë për ankuesin është diskriminues, pasi znj. S.T. është 

në gjendje tepër të rëndë shëndetësore. 

Ai shprehet se për këtë çështje i është drejtuar edhe qendrave të tjera rezidenciale në Shkodër, 

por këto qendra nuk kanë pranur ta mbajnë, pasi gjendja e saj është e rënduar dhe kërkon kushte 

të posaçme sigurie, të cilat mund t’ia ofrojë vetëm Spitali Psikiatrik Shkodër. 

Për sa më sipër, ankuesi kërkon nga KMD marrjen e masave që znj. S.T. të shtrohet dhe të 

trajtohet nga institucionet shëndetësore përkatëse dhe të ndalohet diskriminimi i saj nga ana e 

Spitalit Rajonal Shkodër. 

 
A. Procedurat e ndjekura nga Komisioneri. 

 
Ligji nr.10 221/2010 “Për Mbrojtjen nga Diskriminimi”, i ndryshuar, rregullon zbatimin dhe 

respektimin e parimit të barazisë, bazuar në një listë jo shteruese shkaqesh, por në mënyrë të 

shprehur neni 1, i ligjit parashikon mbrojtjen nga diskriminimi për shkak të “aftësisë së 

kufizuar” duke përcaktuar se: “Ky ligj rregullon zbatimin dhe respektimin e parimit të barazisë 

dhe mosdiskriminimit në lidhje me racën, etninë, ngjyrën, gjuhën, shtetësinë, bindjet politike, 

fetare ose filozofike, gjendjen ekonomike, arsimore ose shoqërore, gjininë, identitetin gjinor, 

orientimin seksual, karakteristikat e seksit, jetesën me HIV/AIDS, shtatzëninë, përkatësinë 

prindërore, përgjegjësinë prindërore, moshën, gjendjen familjare ose martesore, gjendjen civile, 

vendbanimin, gjendjen shëndetësore, predispozicionet gjenetike, pamjen e jashtme, aftësinë e 

kufizuar, përkatësinë në një grup të veçantë, ose me çdo shkak tjetër.” 

 

Neni 3, i ligjit nr.10 221/2010  “Për Mbrojtjen nga Diskriminimi”, i ndryshuar, ndalon çdo 

dallim, përjashtim, kufizim apo preferencë, bazuar në cilindo shkak të mbrojtur nga neni 1, që 

ka si qëllim apo pasojë pengesën apo bërjen e pamundur të ushtrimit në të njëjtën mënyrë me të 

tjerët, të të drejtave e lirive themelore të njohura me Kushtetutën e Republikës së Shqipërisë, 

                                                           
4
 Referuar aktit Fletëdalje të Pavionit Sh-Sh-M.SH., Reparti Psik-Gra, të vitit 2002. 

5
 Referuar Vendimit nr. 377, datë 30.01.2020, të KMCAP Shkodër. 

me aktet ndërkombëtare të ratifikuara nga Republika e Shqipërisë, si dhe me ligjet në fuqi.  

 

Mbrojtja nga diskriminimi, sipas nenit 7, të LMD-së, të ndryshuar, garantohet ndaj çdo veprimi 

apo mosveprim të autoriteteve publike ose personave fizikë a juridikë që marrin pjesë në jetën 

dhe sektorët publikë apo privatë, që krijojnë baza për mohimin e barazisë ndaj një personi apo 

grupi personash, ose që i ekspozon ata ndaj një trajtimi të padrejtë dhe jo të barabartë, kur ata 

ndodhen në rrethana të njëjta apo të ngjashme, në krahasim me persona të tjerë apo grupe 

personash. 

 

Në Kreun IV, të ligjit të sipërcituar parashikohet mbrojtje e posaçme nga diskriminimi në fushën 

e të mirave dhe shërbimeve. Ky ligj në nenin 20, pika 1, gërmat “a” e “b” të tij parashikon se: “1. 

Personi fizik ose juridik që ofron të mira apo shërbime për publikun, me pagesë ose jo, ndalohet 

të diskriminojë një person tjetër, i cili kërkon t’i arrijë ose t’i përdorë ato: a) duke refuzuar t’i 
japë një personi apo grupi personash të mira apo shërbime për shkaqet e përmendura në nenin 1 

të këtij ligji; b) duke refuzuar t’i ofrojë një personi të mira apo shërbime në mënyrë të ngjashme, 

ose me cilësi të ngjashme, ose në kushte të ngjashme me ato në të cilat këto të mira apo shërbime 

i ofrohen publikut në përgjithësi.”  

 

Plotësimi i kritereve formale të një ankese, për të vijuar me shqyrtimin administrativ të saj, është 

hapi i parë, që ndiqet nga Komisioneri për Mbrojtjen nga Diskrimimi, në bazë parashikimeve 

përkatëse ligjore. Ky detyrim i Komisionerit parashikohet shprehimisht në ligjin nr. 10 221, datë 

04.02.2010 “Për Mbrojtjen nga Diskriminimi”, i ndryshuar, si dhe në ligjin nr. 44/2015 “Kodi i 

Procedurave Administrative i Republikës së Shqipërisë”6
.  

 

Në referencë të nenit 35, të Kodit të Procedurave Administrative, pala në një proces 

administrativ mund t’i kryejë të gjitha veprimet procedurale personalisht ose nëpërmjet 

përfaqësuesit, në përputhje me parashikimet e këtij Kodi. Në rastin kur, pala vepron e 

përfaqësuar, organi publik kryen veprimet procedurale me përfaqësuesin. 

 

Për sa më sipër, rezulton se z. M.P. ka depozituar ankesë në emër të znj. S.T., ku kërkon 

sistemimin dhe trajtimin e saj permanent pranë Spitalit Rajonal Shkodër, duke pretenduar 

diskriminim për shkak të aftësisë së kufizuar të znj. S.T. nga ana e këtij Spitali. Ai ka deklaruar 

se është person i afërt me znj. S.T. dhe ka paraqitur pranë KMD-së, aktin e përfaqësimit 

Prokurë e Posaçme Nr. Rep. 1100, Nr.Kol. 271, datë 18.09.2007, nëpërmjet së cilit pretendon 

se legjitimohet për përfaqësimin e saj pranë KMD-së. 

 

                                                           
6
 Në vijim do t’i referohemi si Kodi i Procedurave Administrative. 

mailto:info@kmd.al
http://www.kmd.al/


 

4 

  
                                                                                                    
                                                                                                     
        Adresa: Rruga e Durrësit,  Nr.19, Tiranë , Tel: +355 4 2431078, Fax: +355 4 2431077, E-mail: info@kmd.al, web:www.kmd.al 

 

 

Komisioneri analizoi aktin e përfaqësimit Prokurë e Posaçme Nr. Rep. 1100, Nr.Kol. 271 dhe 

konstatoi se ky akt përfaqësimi e autorizon z. M.P. dhe i jep tagër e kompetencë të plotë, që të 

veprojë për emër dhe llogari të ankueses, vetëm në disa institucione të caktuara.  

 

Në këtë prokurë përcaktohet: “…..Të paraqitet pranë DRSSH, Shkodër në lidhje me tërheqjen e 

shumës së lekëve që përfitoj si pension invaliditeti, (KEPM). Të paraqitet pranë zyrës së 

ndihmës ekonomike pranë Bashkisë Shkodër për të tërhequr shumën e lekëve që unë përfitoj 

nga djali ynë i quajturi T.P. si dhe të shumës që përfitoj unë pranë kësaj dege. Gjithashtu  i jap 

të drejtën që të tërheqë pranë institucionit të Bashkisë Shkodër çdo shumë tjetër që unë përfitoj 

vetë personalisht. E autorizoj që të paraqitet pranë degës së Entit të Banesave Shkodër për të 

kryer çfarëdolloj procedure për sa i përket blerjes nga ana ime të banesës që kam përfituar në 

bazë të vendimit të marrë nga Bashkia Shkodër dhe konkretisht të një banese 2 +1 duke i dhënë 

njëkohësisht edhe të drejtën e nënshkrimit të kontratës së shitje blerjes mes meje dhe Entit të 

Banesave Shkodër ku unë jam në cilësinë e blerëses në pamundësi për të qenë unë e pranishme 

pranë këtyre institucioneve.”  

 

Nga shqyrtimi i aktit të përfaqësimit, KMD vlerëson se ky akt nuk e autorizon z. M.P. për të 

përfaqësuar znj. S.T., lidhur me procedurat ankimore pranë Komisionerit. Në kushtet kur, nuk 

ka asnjë vendim gjyqësor që kufizon/heq zotësinë e veprimit të znj. S.T., si dhe në mungesë të 

një kujdestari ligjor të vendosur nga gjykata për të vepruar në emër të saj, ajo konsiderohet e 

përgjegjshme për të depozituar vetë ankesë pranë Komisionerit, ose me përfaqësim, sipas 

legjislacionit në fuqi. 

 

Në nenin 33, pika 4, gërma ç), të ligjit nr. 10 221, datë 04.02.2010 “Për Mbrojtjen nga 

Diskriminimi”, të ndryshuar, parashikohet se ankesa nuk pranohet kur: “është haptazi e 

pabazuar ose nuk ka informacion të mjaftueshëm për të bërë të mundur një hetim”. 

 

Për sa më sipër, KMD gjykon se ankesa e z. M.P. nuk pranohet për shqyrtim. 

 

PËR KËTO ARSYE : 

Mbështetur në nenin 35 të Kodit të Procedurave Administrative, nenin 7, nenin 20, nenin 21, 

pika 1, nenin 33, pika 4, gërma ç), të ligjit nr. 10 221, datë 04.02.2010 “Për Mbrojtjen nga 

Diskriminimi”, i ndryshuar,    

Komisioneri për Mbrojtjen nga Diskriminimi, 

V E N D O S I : 

 

1. Mospranimin e ankesës nr. 170, datë 09.11.2022, së z. M.P., pasi ai nuk autorizohet 

ligjërisht për përfaqësimin e znj. S.T. pranë KMD-së. 

 

2. Kundër këtij vendimi lejohet ankim në Gjykatën Administrative të Shkallës së Parë 

Tiranë, brenda 45 ditëve nga marrja dijeni. 

 

 

 

 

 

         KOMISIONER 

            
Robert GAJDA 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Fusha – Shërbime 

Shkak – aftësi e kufizuar 

Lloji i vendimit - mospranim 

 

mailto:info@kmd.al
http://www.kmd.al/

	KOMISIONERI PËR MBROJTJEN NGA DISKRIMINIMI
	Pas shqyrtimit fillestar të ankesës së mësipërme, Komisioneri ,
	Mbështetur në informacionin që përmban formulari i ankesës, rezulton se ankuesi M.P. ka depozituar ankesë në emër të znj. S.T. Ai ka sqaruar se është një person i afërt me të dhe se ajo vuan nga probleme të shëndetit mendor që nga viti 1996 dhe trajto...
	Z. M.P. sqaron se i është drejtuar institucionit të Komisionerit për Mbrojtjen nga Diskriminimi, për të paraqitur një problematikë shqetësuese për të, pasi në kushtet kur znj. S.T. vuan nga probleme të shëndetit mendor, ajo ka nevojë për t’u trajtuar ...
	Z. M.P. shprehet se është e nevojshme që ajo të trajtohet sa më parë nga institucionet shëndetësore, pasi gjendja e saj shëndetësore është e rënduar dhe mund të ketë pasoja fatale. Ai sqaron se ka kontaktuar me titullaren e Spitalit Rajonal Shkodër dh...
	Ai shprehet se për këtë çështje i është drejtuar edhe qendrave të tjera rezidenciale në Shkodër, por këto qendra nuk kanë pranur ta mbajnë, pasi gjendja e saj është e rënduar dhe kërkon kushte të posaçme sigurie, të cilat mund t’ia ofrojë vetëm Spital...
	Për sa më sipër, ankuesi kërkon nga KMD marrjen e masave që znj. S.T. të shtrohet dhe të trajtohet nga institucionet shëndetësore përkatëse dhe të ndalohet diskriminimi i saj nga ana e Spitalit Rajonal Shkodër.

